 2020-2024-жылдарда Кыргыз Республикасынын 
өнөр жайынын өнүгүшү жөнүндө

Акыркы беш жылдын ичинде республиканыӊ өнөр жай секторунда продукциянын көлөмү 2019-жылга салыштырмалуу өсүүдө. Бул негизинен негизги металл өндүрүүчү ишканалардагы продукциянын көбөйүшү менен шартталган (График 1).

«Кумтөр» кенин иштеткен ишканаларды эсепке албаганда, өнөр жай өндүрүшүнүн динамикасын караганда, талданган мезгилде өндүрүш көлөмүнүн өсүшү байкалган. Бирок 2020-жылы өлкөдөгү эпидемиологиялык абалга байланыштуу өндүрүш көлөмү мурунку жылга салыштырмалуу кыйла төмөндөп, анын деңгээлинин 91,4 пайызын гана түзгөн.

1-график. Өнөр жай өндүрүшүнүн физикалык көлөмүнүн индекстери
(пайыз менен) [image: image23.png]L7

2024-жылы өнөр жай продукциясынын көлөмү иш жүзүндөгү бааларда 599,8 млрд сомду түзүп, физикалык көлөмдүн индекси 2023-жылга салыштырмалуу 105,5 пайызды, ал эми 2019-жылдагы деңгээлге салыштырмалуу 122,9 пайызды түздү.

2024-жылы өнөр жай тармагында иштегендердин саны 142,3 миң адам болуп, бул 2020-жылга салыштырмалуу 8,1 пайызга, ал эми мурунку жылга салыштырмалуу 4,0 пайызга көп.

Өнөр жайда иштеген жумушчулардын айлык орточо номиналдык эмгек акысы 2024-жылы 54,3 миң сомду түздү.

Алдын ала баалоо боюнча, 2024-жылы ички дүң продукциядагы жалпы кошумча нарктын үлүшү 16,5 пайызды түзүп, 2020-жылы бул көрсөткүч 17,6 пайыз болгон.

2-график. Өнөр жайдын кошумча дүң наркынын үлүшү

(ИДПга карата пайыз менен) 

2024-жылы пайдалуу кендерди казып алуу тармагында өндүрүш көлөмү мурунку жылга салыштырмалуу 4,0 пайызга өскөн. Иштетүүчү өнөр жайларда – 4,4 пайызга, электр энергиясы, газ жана буу менен камсыздоо тармагында – 15,8 пайызга, ал эми суу менен камсыздоо, тазалоо, калдыктарды кайра иштетүү жана экинчи чийки затты алуу тармагында – 17,7 пайызга өсүү байкалган.

2024-жылы мурунку жылга салыштырмалуу өнөр жай өндүрүшүнүн көлөмүнүн өсүшү дээрлик бардык иш түрлөрүндө байкалган, бирок негизги металлдарды, электр жабдууларын жана транспорт каражаттарын өндүрүүдө тескерисинче төмөндөө катталган — тиешелүүлүгүнө жараша 4,7 пайызга, 19,5 пайызга жана 51,1 пайызга азайган.

Акыркы беш жыл ичинде пайдалуу кендерди казып алуу тармагынын үлүшү жалпы өнөр жай өндүрүшүнүн көлөмүндө 2020-жылдагы 5,5 пайыздан 2024-жылы 10,7 пайызга чейин өскөн. Ошол эле учурда, кайра иштетүү өнөр жайынын үлүшү тескерисинче 82,0 пайыздан 77,0 пайызга чейин төмөндөгөн, ал эми электр энергиясы, газ, буу жана кондицияланган аба менен камсыз кылган ишканалардын үлүшү 11,5 пайыздан 11,3 пайызга чейин азайган. Суу менен камсыздоо, тазалоо, калдыктарды иштетүү жана экинчи чийки затты алуу тармагындагы ишканалардын үлүшү 2020-жылдагы деңгээлде сакталып калган.

3-график: Негизги экономикалык ишмердиктин түрлөрү боюнча өнөр жай өндүрүшүнүн түзүмү

(өндүрүлгөн өнөр жай продукциясынын жалпы көлөмүнө карата пайыз менен)
                         2020                                                                                       2024

2024-жылы пайдалуу казындуларды казып алуу көлөмү 64,2 млрд сомду түзүп, индекс көлөмү 104,0 пайыз деңгээлде калыптанды. 2023-жылга салыштырганда өндүрүш көлөмүнүн өсүшү башка пайдалуу казындуларды казып алуунун 23,6 пайызга, металл рудаларынын – 5,0 пайызга, көмүрдүн – 3,6 пайызга көбөйүшү менен камсыздалды. Тармактын өндүрүш көлөмү 2019-жылдагы деңгээлге салыштырганда 9,0 пайызга өстү.
								

	
	
	
	
	
	
	
	
	
	


4-график. Пайдалуу кендерди казуунун физикалык көлөмүнүн индекстери 

(пайыз менен) 

2024-жылы таш көмүр жана лигниттин казып алуу көлөмү 4,5 млн тонна болуп, 2020-жылга салыштырмалуу 1,7 эсеге, ал эми 2023-жылга салыштырмалуу 7,0 пайызга көбөйдү.
2024-жылы 298,8 миң тонна чийки мунай казылып алынып, бул 2020-жылга караганда 25,3 пайызга көп, ал эми 2023-жылга салыштырмалуу 1,1 пайызга аз болду.
Табигый газдын казып алуу көлөмү 28,2 млн куб метрди түзүп, 2023-жылга салыштырмалуу 3,0 пайызга, ал эми 2020-жылга салыштырмалуу 26,0 пайызга көбөйдү.

2024-жылы кайра иштетүүчү өндүрүштөрдөгү продукциянын көлөмү 461,7 млрд сомду түзүп, 2020-жылга салыштырмалуу 23,1 пайызга, ал эми 2023-жылга салыштырмалуу 4,4 пайызга көбөйдү.
5-график. Иштетүү өндүрүшүнүн физикалык көлөмүнүн индекстери

(пайыз менен)

Өндөрүү иштетүү өнөр жайынын көлөмүнүн өсүшү мунай продуктуларынын өндүрүшү (1,9 эсеге), жыгач жана кагаз буюмдарынын, басма ишмердүүлүгүнүн (30,5 пайызга), фармацевтикалык продукциянын (21,7 пайызга), тамак-аш (анын ичинде суусундуктар) жана тамеки буюмдарынын (20,1 пайызга), текстиль, кийим жана бут кийим, тери жана башка териден жасалган буюмдардын (15,3 пайызга), ошондой эле резина жана пластмасса буюмдарынын, башка металл эмес минералдык продукциялардын (10,8 пайызга) өндүрүшүнүн көбөйүшү менен шартталган.

Тамак-аш продукцияларынын (анын ичинде суусундуктар) жана тамеки буюмдарынын өндүрүш көлөмү 89,5 миллиард сомду түзүп, 2019-жылдагы деңгээл менен салыштырганда 49,1 пайызга, ал эми 2023-жылга салыштырмалуу 20,1 пайызга өскөн.

6-график. Тамак-аш азыктарын (суусундуктарды кошкондо) жана тамеки өндүрүүнүн физикалык көлөмүнүн индекстери

(пайыз менен)

Тамак-аш азыктарынын (анын ичинде суусундуктар) жана тамеки буюмдарынын өндүрүш көлөмүнүн өсүшү төмөнкү тармактардагы өндүрүштүн көбөйүшү менен камсыздалды: сүт азыктары – 29,8 пайызга, өсүмдүк майы – 29,1 пайызга, эт азыктары – 24,7 пайызга, нан жана нан токоч азыктары – 15,0 пайызга, кант – 11,8 пайызга, ун жана жарма – 6,6 пайызга, ошондой эле суусундуктар – 20,0 пайызга.
2024-жылы текстиль өндүрүшүнүн, кийим жана бут кийим, тери жана башка териден жасалган буюмдардын өндүрүш көлөмү өткөн жылга салыштырмалуу 15,3 пайызга көбөйдү. Бул өсүш негизинен кийим чыгаруунун 17,0 пайызга жогорулашынын эсебинен камсыздалды. 2019-жылдагы деңгээл менен салыштырганда өндүрүш көлөмү 8,9 пайызга өстү.

7-график. Текстиль өндүрүшүнүн, кийим жана бут кийим, булгаары, булгаарыдан жасалган башка буюмдарды өндүрүүнүн физикалык көлөмүнүн индекстери

(пайыз менен)

Жыгач жана кагаз буюмдарын өндүрүүчү, ошондой эле басма ишканаларында 2024-жылы өндүрүш көлөмү 2020-жылга салыштырмалуу 2,2 эсеге, ал эми 2023-жылга салыштырмалуу 30,5 пайызга көбөйдү.
2023-жылы тазаланган мунай продуктуларынын өндүрүшү өткөн жылга салыштырмалуу 1,9 эсеге, ал эми 2019-жылдагы деңгээлге салыштырмалуу 1,6 эсеге көбөйдү.

8-график. Тазаланган мунайзат продуктуларын өндүрүүнүн физикалык көлөмүнүн индекстери

(пайыз менен)

Фармацевтикалык продукциялардын өндүрүш көлөмү 2024-жылы 2023-жылга салыштырмалуу 21,7 пайызга, ал эми 2020-жылга салыштырмалуу 1,8 эсеге көбөйдү.
Резина жана пластмасса буюмдарынын, ошондой эле башка металл эмес минералдык продуктулардын өндүрүш көлөмү 2024-жылы 2020-жылга салыштырмалуу 2,2 эсеге, ал эми 2023-жылга салыштырмалуу 10,8 пайызга өстү.
Негизги металлдардын жана даяр металл буюмдарынын өндүрүш көлөмү 2024-жылы 2020-жылга салыштырмалуу 3,3 пайызга көбөйсө, 2023-жылга салыштырмалуу 3,6 пайызга азайды. Өндүрүштүн төмөндөшү өткөн жылга салыштырмалуу баалуу (кымбат баалуу) металлдардын өндүрүшүнүн 5,3 пайызга кыскарышы менен байланыштуу.
9-график. Негизги металл жана даяр металл буюмдарын өндүрүүнүн физикалык көлөмүнүн индекстери
    (пайыз менен)

2024-жылы өткөн жылга салыштырмалуу компьютерлердин, электрондук жана оптикалык жабдуулардын өндүрүшү 3,1 эсеге көбөйдү, машиналар жана жабдуулар – 48,0 пайызга, ал эми башка өндүрүштөр, машиналарды жана жабдууларды оңдоо жана орнотуу иштери – 2,6 пайызга өстү. Ошол эле учурда транспорт каражаттарынын өндүрүш көлөмү 51,1 пайызга, ал эми электр жабдууларынын өндүрүшү 19,5 пайызга азайды.

Электр энергиясы, газ, буу жана кондицияланган аба менен камсыз кылуунун көлөмү 2024-жылы 67,8 миллиард сомду түзүп, өткөн жылга салыштырмалуу 15,8 пайызга өстү. Бул өсүш электр энергиясын өндүрүүнүн 6,5 пайызга жана аны бөлүштүрүүнүн 31,6 пайызга көбөйүшүнүн эсебинен камсыздалды. Өндүрүш көлөмү 2020-жылдагы деңгээлге салыштырмалуу 19,7 пайызга жогорулады.
10-график. Электр энергия, газ, буу жана кондицияланган аба менен камсыздоонун (жабдуунун)

физикалык көлөмүнүн индекстери 

(пайыз менен)

2024-жылы 14,7 миллиард киловатт-саат электр энергиясы өндүрүлүп, бул 2023-жылга салыштырмалуу 6,5 пайызга көп. Жылуулук энергиясынын өндүрүшү 3,2 миллион гигакалорияны түзүп, 9,4 пайызга өстү.

2024-жылы суу менен камсыздоо, тазалоо, калдыктарды иштетүү жана экинчи чийки затты алуу боюнча ишканалардын ишмердүүлүгү сууну чогултуу, иштетүү жана бөлүштүрүү кызматтарынын көлөмүнүн 9,5 пайызга өсүшү менен мүнөздөлдү.
2019-жылдагы деңгээлге карата физикалык көлөмдүн индекси 142,8 пайызды, ал эми 2023-жылга салыштырмалуу 117,7 пайызды түздү.
График 11. Суу менен камсыздоо, тазалоо, калдыктарды кайра иштетүү жана экинчи

                      чийки зат алуу боюнча физикалык көлөмдүн индекстери

                       (пайыз менен)

2024-жылы табигый суунун өндүрүлүш көлөмү 207,8 млн куб метрди түзүп, 2023-жылга караганда 11,2 пайызга көп болду.
2024-жылы өнөр жай продукциясынын физикалык көлөмүнүн өсүшү Ысык-Көл облусунан башка.республикадагы бардык аймактарда байкалган.
Жалпы өнөр жай өндүрүшүнүн көлөмүнүн түзүмүндө эң чоң үлүш Чүй облусуна туура келип, ал 2020-жылдагы 48,0 пайыздан 2024-жылы 43,1 пайызга чейин төмөндөгөн. Ошондой эле Ысык-Көл облусунун үлүшү да 24,2 пайыздан 16,1 пайызга чейин кыскарган.
Ошол эле учурда бул мезгилде Бишкек шаарынын үлүшү, тескерисинче, жалпы өнөр жай өндүрүшүндө 12,3 пайыздан 17,8 пайызга чейин өстү. Жалал-Абад облусунун үлүшү 8,7 пайыздан 9,7 пайызга чейин, ал эми Талас облусунун үлүшү 0,6 пайыздан 5,7 пайызга чейин көбөйдү.
Таблица 1: Аймактар боюнча өнөр жай продукциясынын өндүрүш көлөмү 
	
	Өндүрүлгөн, млн. сом
	Физикалык көлөмдүн индекси,
мурунку жылга карата пайыз менен

	
	2020
	2024
	2020
	2024

	Кыргыз Республикасы
	325 090,1
	599 755,2
	93,4
	105,5

	  Баткен облусу
	3 110,9
	9 100,3
	125,3
	117,9

	  Жалал-Абад облусу
	28 306,0
	58 354,1
	92,5
	112,4

	  Ысык-Көл облусу
	78 831,2
	96 703,6
	93,1
	96,6

	  Нарын облусу
	3 206,6
	7 028,6
	99,4
	127,2

	  Ош облусу
	9 457,8
	18 474,2
	82,4
	108,9

	  Талас облусу
	1 899,9
	34 164,8
	104,8
	104,6

	  Чуй облусу
	155 656,4
	258 345,1
	90,0
	118,3

	  Бишкек ш.
	40 053,9
	106 682,8
	95,0
	112,3

	  Ош ш.
	4 567,4
	10 901,7
	78,3
	117,0


2024-жылы кичи жана орто ишкердик субъекттери тарабынан өндүрүлгөн өнөр жай продукциясынын көлөмү 156,9 млрд сомду түзүп, жалпы көлөмдүн 26,2 пайызын (2020-жылы — 17,8 пайыз) түздү. 2020-жылга салыштырганда орто жана кичи ишканалардын үлүшү 13,1 пайыздан 2024-жылы 20,9 пайызга чейин көбөйдү.

Баткен жана Ош облустарында, ошондой эле Ош шаарында кичи жана орто ишкердик субъекттери аймактагы өнөр жай өндүрүшүнүн жарымынан көбүн камсыздайт, ал эми Нарын жана Жалал-Абад облустарында, ошондой эле Бишкек шаарында — жарымынан азын түзөт.
2024-жылы чет элдик инвестициялары бар өнөр жай ишканалары 179,7 млрд сомдук продукция өндүрүп, бул тармактын жалпы көлөмүнүн 30,0 пайызын түздү. Ал эми 2020-жылы алардын үлүшү 48,2 пайыз болгон.
Региондун жалпы өнөр жай өндүрүшүнүн көлөмүндө эң чоң үлүш Талас (88,4 пайыз), Жалал-Абад (55,8 пайыз), Ош (54,3 пайыз), Чүй (29,3 пайыз) облустарындагы жана Бишкек шаарындагы (25,4 пайыз) чет элдик инвестициясы бар ишканаларга туура келди.
Электр энергиясы, газ жана буу менен камсыздоо





Пайдалуу кендерди казуу





Суу менен камыздоо, калдыктарды тазалоо жана кайра иштетүү





  Иштетүү өнөр жайы

